Kopja Informali ta' Sentenza

BORD LI JIRREGOLA L-KERA
MAGISTRAT DR.
PAUL COPPINI

Seduta tat-30 ta' April, 2015
Rikors Numru. 3/2013

Charles Vella

Vs

Pauline Cassar

I¢-Chairman,

Ra r-Rikors li permezz tieghu r-rikorrent, wara li ppremetta:

Illi l-esponenti hu proprjetarju tal-fond bin-numru dsatax (19), Triq
Fontana;

Illi dan il-fond huwa mikri bhala dar resdinzjali lill-intimata u dan
versu l-kera minima ghall-fond residenzjali hekk kif stabbilita fil-
Kodici Civili;

Illi r-ragel tal-intimata li kien jghix ma l-istess intimata fil-fond

mikri ilu ormai zmien twil mejjet;

Illi inoltre ulied l-intimata li kienu joqghodu fl-istess fond, ilhom li
zzewgu u telqu mid-dar;

[li fGunju tal-2012, l-esponenti sar jaf li l-intimata ilha min-
Novembru tas-sena 2011 tghix fid-dar tal-anzjani gestita mis-Sorijiet
ta” Pompej fil-Belt Victoria;

Illi jsegwi ghalhekk li l-intimata mhijiex ged taghmel uzu minn din
id-dar ghall-iskop li ghalih giet mikrija;

Illi ghaldagstant l-esponenti jixtieq jirriprendi l-pussess ta” dan il-
fond, prevja t-terminazzjoni tal-kirja;

Talab li dan il-Bord joghgbu jawtorizzah jirriprendi l-pussess tal-
fond bin-numru dsatax (19), Triq Fontana, Fontana.

Ra r-Risposta ta’ I-Intimata fis-sens:

1. Illi d-domanda tar-rikorrenti biex jiehu lura d-dar residenza
taghha hija bla basi legali u ghandha tigi michuda bl-ispejjes
kontra tieghu;

2. Illi din hija l-unika dar ta” abitazzjoni tal-intimata u ghalkemm
hija recentement kellha tmur toqghod f'dar ta” anzjani mhabba 1-
eta u l-fatt li t-tifla li kienet toqghod maghha regghet marret
t'darha, hija mhix marida u tmur spiss id-dar matul il-gurnata;

3. Illi l-esponenti tista’ ma tkunx trid jew ma tkunx tista” tibqa fid-
dar fejn fil-present tinsab rekoverata u ghalhekk ghandha d-dritt
t'’kaz bhal dan li jkollha fejn tmur toqghod u mhux issib ruhha
fit-triq u dana skond il-gurisprudenza kostanti tat-tribunali
taghha.

Ra l-atti kollha tar-Rikors, inkluzi l-verbali tax-xhieda mismugha u
d-dokumenti esebiti.

Ra wkoll in-Noti ta” Osservazzjonijiet rispettivi tal-partijiet dwar
dan il-kaz.

Ikkunsidra:

Ili r-rikorrent ged jibbaza t-talba tieghu ghat-terminazzjoni tal-kirja
u r-ripresa tal-pussess tal-fond indikat fir-Rikors, fuq ir-raguni li 1-
intimata allegatament m'ghadhiex toqghod f'dan il-fond u marret
tirrisjedi f'dar tal-anzjani. Ghalkemm mhux indikat specifikament
tir-Rikors, huwa evidenti li r-rikorrent ged jibbaza t-talba tieghu fuq
is-sub-in¢iz (2) tal-artikolu 1555A tal-Kodici Civili,! li jagra:

“Fejn inkwilin ta” kirja li bdiet qabel 1-1 ta’ Gunju 1995 jigi
rikoverat fi sptar jew f’dar tal-anzjani, fejn Il-istituzzjoni
ticcertifika jew fejn jirrizulta b'mod konklussiv li l-istess

! Introdott blI-ATT X tas-sena 2009

inkwilin ghandu dipendenza permanenti fuq l-istituzzjoni, 1-kirja
ta’ dak il-fond ghandha tigi trasferita lil persuna kif indikata fI-
artikolu 1531F.

Izda meta inkwilin ma jibqax jabita fil-fond minhabba d-
dipendenza totali fuq l-istituzzjoni kif ic¢certifikata mill-istess
istituzzjoni jew kif jirrizulta mod iehor u ma jkunx hemm dritt ta’
trasferiment tal-kirja kif fuq imsemmi, jew it-trasferiment ma
jkunx ac¢cettat mill-persuna li tkun tikkwalifika, is-sid ikun jista’
jitlob il-hall tal-kirja.”

Mhux kontestat li din hija kirja mill-antiki li bdiet qabel 1-1 ta” Lulju
1995, u ghalhekk japplika ghaliha dan Il-artikolu. Lanqas huwa
kontestat li r-rikorrent huwa sid il-fond 1i tieghu qed jitlob ir-
ripresa. Anzi dan jirrizulta ampjament mill-kuntratt ta’ datio in
solutum tal-24 ta’ Jannar 1994, kif ukoll mi¢-¢edola ta” depozitu tal-
kera tat-22 ta” Marzu 2013.> Huwa ammess ukoll li l-intimata tinsab
rikoverata f’dar tal-anzjani u rrizulta li ilha hekk rikoverata sa mit-8
ta” Novembru 2011.# Ghall-fini tal-proviso tas-sub-in¢iz (2) tal-
artikolu 1555A hawn fuq c¢itat ma rrizulta li hemm hadd li fuqu
tista’ tigi trasferita l-kirja, u dan ghaliex ir-ragel tal-intimata ilu
zmien mejjet, u t-tliet uliedha kollha ghandhom ir-residenza
partikolari taghhom.

Jibga” biss ghalhekk sabiex jigi determinat jekk hemmx prova
sodisfacenti li l-intimata ghandha dipendenza permanenti fuq I-
istituzzjoni li fih tinsab rikoverata kif titlob il-ligi. Certifikat f'dan is-
sens ma giex prodott, imma rrizulta mill-provi li ghal xi Zmien wara
li giet rikoverata fid-dar tal-anzjani li s-sorijiet dummnikani
ghandhom ir-Rabat, uliedha kienu johorguha ghal xi ftit sighat xi

2 Kopja ta’ liema tinsab esebita fl-atti bhala Dok. A a fol. 12 — 15 tal-process
® Ara kopja esebita bhala Dok.D a fol. 18
* Ara Nota ta’ Suor Agnes Galea tad-9 ta’ Dicembru 2013, a fol.27

darbtejn fil-gimgha. Skond uliedha kienu johduha fid-dar
residenzjali taghha biex tqatta xi hin hemmhekk. Kienet pero” tiekol
ghand is-sorijiet, li kienu wkoll jiehdu hsieb l-igene personali
taghha. Gara’ pero’ li maz-zmien, u dan huwa ferm komprensibblj,
tenut kont li I-ntimata llum tghodd tlieta u disghin sena,® I-mobilita’
taghha naqset ferm, u dan kif ammetta l-istess binha Charles Cassar,
til-kontro-ezami tieghu.® L-istess xhud jghid li ommu tant trid tmur
lura f'darha, li s-sorijet kienu kostretti jsakkruha fil-kmara taghha u
ghalhekk hu u hutu kienu ged jipprovaw isibu min ikun jista” jiehu
hsieb ommhom fid-dar taghha u b’hekk johorguha mid-dar tal-
anzjani. Sakemm pero” giet biex tinghata din is-sentenza ma jidhirx
li dan il-hsieb twettaq, u izjed ma jghaddi z-zmien ser ikun
necessarjament ferm aktar diffi¢li li ssib min ikun dispost jidhol ghal
dan l-inkarigu, izjed mas-sahha tal-intimata tiddeterjorha bl-eta’.

Hija ghalhekk il-fehma tac¢-Chairman li rrizulta sodisfacentement li
l-intimata ghandha dipendenza permanenti fuq l-istituzzjoni li fih
tinsab rikoverata kif titlob il-ligi. Ir-referenzi li saru mill-intimata
fin-Nota ta” sottomissjonijet responsiva taghha, ghal gurisprudenza
li pprecediet l-emendi li dahlu fis-sehh ghal-ligijiet tal-kera permezz
tal-Att X tal-2009, huma ghal kollox irrilevanti, billi llum hemm
artikolu tal-ligi specifiku li jirregola din il-materja.

Ghaldagstant jiddec¢idi r-Rikors billi jilga® t-talba u filwaqt illi
jittermina I-kirja li l-intimata ghandha fuq il-fond bin-numru dsatax
(19) Triq Fontana, Fontana, b’effett mill-ewwel (1) ta” Jannar elfejn u
sittax (2016) id-data tal-iskadenza li jmiss,” jawtorizza r-ripresa
tieghu mir-rikorrent wara dik id-data.

Bl-ispejjez kontra l-intimata.

® In-numu tal-karta tal-identita’ taghha huwa 30322 G
® Ara kontro-ezami tas-17.10.2014 a fol. 50 - 56
" Ara kopja tac-cedola ta’ depozitu tal-kera esebita a fol.18

< Sentenza Finali >

